
Հավանություն տալ Հայաստանի Հանրապետության էներգետիկ ենթակառուցվածքների և բնական պաշարների նախարարության արտաբյուջետային հաշվի ելքերի (ծախսերի) ուղղություններին` համաձայն հավելվածի:

             Հավելված

ՀՀ կառավարության «____» _______2017թ.

             №__________ արձանագրային որոշման

  ՈՒՂՂՈՒԹՅՈՒՆՆԵՐԸ
Հայաստանի Հանրապետության էներգետիկ ենթակառուցվածքների 
և բնական պաշարների նախարարության արտաբյուջետային 
հաշվի ելքերի (ծախսերի) 
1.  «Միջազգային էներգետիկ կորպորացիա» և «Հայաստանի էլեկտրական ցանցեր» փակ բաժնետիրական ընկերությունները Հայաստանի Հանրապետության կառավարության 2017 թվականի օգոստոսի 17-ի  №1018-Ն որոշմամբ հաստատված կարգի համաձայն հաշվարկվող լրացուցիչ շահույթի գումարները փոխանցում են Հայաստանի Հանրապետության էներգետիկ ենթակառուցվածքների և բնական պաշարների նախարարության արտաբյուջետային հաշվին:
   Ժամկետ` մինչև 2018 թվականի հունվարի 31-ը:

2. Հայաստանի Հանրապետության էներգետիկ ենթակառուցվածքների և բնական պաշարների նախարարության արտաբյուջետային հաշվից բյուջետային ելքերը (ծախսերը) կատարվում են միայն Հայաստանի Հանրապետության կառավարության որոշումների համաձայն:
3. Հայաստանի Հանրապետության էներգետիկ ենթակառուցվածքների և բնական պաշարների նախարարը Հայաստանի Հանրապետության կառավարության հաստատմանն է ներկայացնում Հայաստանի Հանրապետության էներգետիկ ենթակառուցվածքների և բնական պաշարների նախարարության արտաբյուջետային հաշվի ելքերի (ծախսերի) ուղղությունները և նախահաշիվները:

    Ժամկետ` մինչև 2018 թվականի դեկտեմբերի 30-ը:
ՏԵՂԵԿԱՆՔ - ՀԻՄՆԱՎՈՐՈՒՄ

«Հայաստանի Հանրապետության էներգետիկ ենթակառուցվածքների և բնական պաշարների նախարարության արտաբյուջետային հաշվի ելքերի (ծախսերի) ուղղություններին հավանություն տալու մասին» ՀՀ կառավարության արձանագրային որոշման նախագծի վերաբերյալ

1. Ընթացիկ իրավիճակը և որոշման ընդունման անհրաժեշտությունը

ՀՀ կառավարության սույն արձանագրային որոշման նախագիծը (այսուհետ` արձանագրային որոշում)  մշակվել է հիմք ընդունելով «Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների տարեկան ու համալիր ծրագրերը հաստատելու մասին» Հայաստանի Հանրապետության օրենքի 1-ին հոդվածով հաստատված ծրագրի 6-րդ գլխի 6.6 կետը և ի կատարումն ՀՀ կառավարության 2017 թվականի օգոստոսի 17-ի «2017  թվականի  ընթացքում Սևանա լճից բաց  թողնվող ջրի՝ 170  մլն մ3 –ը գերազանցող  չափաքանակի  հաշվին արտադրվող էլեկտրական էներգիայի վաճառքից էներգահամակարգի ընկե​րություններում առաջացող լրացուցիչ շահույթի հաշվարկման և վճարման  կարգը  սահմանելու  և  Հայաստանի  Հանրապետության էներգետիկ ենթակառուցվածքների և բնական պաշարների նախարարությանն արտաբյուջետային հաշիվ բացելու թույլտվություն տալու մասին» №1018-Ն որոշման  (այսուհետ` Որոշում) 3-րդ կետի:

       Որոշման համաձայն` ՀՀ էներգետիկ ենթակառուցվածքների և բնական պաշարների նախարարությունը ՀՀ ֆինանսների նախարարության գանձապետական ստորաբաժանումում բացել է արտաբյուջետային հաշիվ` 2017թ. ընթացքում Սևանա լճից բաց թողնվող ջրի՝ 170 մլն մ3–ը գերազանցող չափաքանակի հաշվին արտադրվող  էլեկտրական էներգիայի վաճառքից «Միջազգային էներգետիկ կորպորացիա» և «Հայաս​տանի էլեկտրական ցանցեր» ՓԲԸ-ներում առաջացող լրացուցիչ շահույթի գումարները այդ հաշվին փոխանցելու համար:
      Որոշմամբ հանձնարարվել է ՀՀ էներգետիկ ենթակառուցվածքների և բնական պաշարների նախարարին` ՀՀ կառավարության հաստատմանը ներկայացնել արտաբյուջետային հաշվի ելքերի ուղղությունները:

2. Կարգավորման նպատակը և բնույթը

Արձանագրային որոշման նախագծով հավանություն է տրվում ՀՀ էներգետիկ ենթակառուցվածքների և բնական պաշարների նախարարության արտաբյուջետային հաշվի ելքերի (ծախսերի) ուղղություններին, համաձայն որի. 

         «Միջազգային էներգետիկ կորպորացիա» և «Հայաստանի էլեկտրական ցանցեր» ՓԲԸ-ները մինչև 31.01.2018թ. արտաբյուջետային հաշվին կփոխանցեն ՀՀ կառավարության 17.08.2017թ.     №1018-Ն որոշմամբ հաստատված կարգի համաձայն հաշվարկված լրացուցիչ շահույթի գումարները,

     ՀՀ էներգետիկ ենթակառուցվածքների և բնական պաշարների նախարարը մինչև 30.12.2018թ. ՀՀ կառավարության հաստատմանը կներկայացնի արտաբյուջետային հաշվի ելքերի (ծախսերի) ուղղությունները և նախահաշիվները:

Արտաբյուջետային հաշվից ծախսերը կարող են կատարվել միայն ՀՀ կառավարության որոշումների համաձայն:
3. Նախագծի մշակման գործընթացում ներգրավված ինստիտուտները և անձիք   

        Նախագիծը մշակվել է ՀՀ էներգետիկ ենթակառուցվածքների և բնական պաշարների նախարարության աշխատակազմի կողմից:

4. Ակնկալվող արդյունքը

 
Նախագծով հաստատվում է ՀՀ էներգետիկ ենթակառուցվածքների և բնական պաշարների նախարարության արտաբյուջետային հաշվի ելքերի (ծախսերի) ուղղությունները:
ՏԵՂԵԿԱՆՔ
«Հայաստանի Հանրապետության էներգետիկ ենթակառուցվածքների և բնական պաշարների նախարարության արտաբյուջետային հաշվի ելքերի (ծախսերի) ուղղություններին հավանություն տալու մասին» ՀՀ կառավարության արձանագրային որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության վերաբերյալ

«Հայաստանի Հանրապետության էներգետիկ ենթակառուցվածքների և բնական պաշարների նախարարության արտաբյուջետային հաշվի ելքերի (ծախսերի) ուղղություններին հավանություն տալու մասին» ՀՀ կառավարության արձանագրային որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:

ՏԵՂԵԿԱՆՔ

«Հայաստանի Հանրապետության էներգետիկ ենթակառուցվածքների և բնական պաշարների նախարարության արտաբյուջետային հաշվի ելքերի (ծախսերի) ուղղություններին հավանություն տալու մասին» ՀՀ կառավարության արձանագրային որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացման կամ նվազեցման վերաբերյալ
«Հայաստանի Հանրապետության էներգետիկ ենթակառուցվածքների և բնական պաշարների նախարարության արտաբյուջետային հաշվի ելքերի (ծախսերի) ուղղություններին հավանություն տալու մասին» ՀՀ կառավարության արձանագրային որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում:
